
AN ANALYTICAL STUDY OF  

POPATI HIRANANDANI’S LITERARY WORKS 
 

Abstract 
Professor Popati Hiranandani born on 17th September,1924 was a 

great writer of Sindhi language and literature. She has more than 40 

books on her credit, written on various genres of Sindhi prose also like 

Novels, short stories, essays/ research articles, dramas, autobiography 

etc. She has also four poetry collections to her credit. 

Her first book of short stories was published in 1954, named 

“Rangeen Zamane Joon Ghamgeen Kahaniyon” and then her other books 

were “Pukar”, “Moon Tokhe Piyar Kayo Ho”, “Khizan Jo Dor Pooro 

Thuo”, “Zindagi Na Kawita Na Khani”, “Manjoo” “Hasratan Je 

Turbat”, “Selab Zindagi Jo”, “A History of Sindhi Literature” and many 

more. Popati’s some books are included in the syllabus of Universities. 

She passed away on 17th December, 2005. Her contributions in Sindhi 

Literature remain unforgettable. A brief analysis is carried out in this 

article. 

 ع تي 1924سيپٹمبر 17خدا آبادي عامل خاندان ۾  پروفيسر پوپٹي هيراننداڻي

حيدرآباد سنڌ ۾ جنم ورتو. ماسترياڻي کان پروفيسر جي عهدي تائين پهچڻ جي سفر 

۾ سندس محنت، همت ۽ ذهانت جو وڏو دخل هيو. سندس شروعاتي تعليم حيدرآباد 

سنڌ جي رهي ۽ اڳيان گريجوئيشن بنارس هندو يونيورسٹي مان كيائين. هندي، 

هيس، البت  نه هئا. حسابن سان دلچسپي هن جا خاص مضمون سنسكرت ۽ انگريزي

راڳ جي تمام شوقين هئڻ كري کيس سندس ئي اسكول كندن مل گرلز اسكول 

گرلز ها اسكول ۾ استاد ٿي رهي.  پگٹ حيدرآباد ۾ ميوزڪ ٹيچر جي نوكري ملي ۽

پوپٹي جو پي فاريسٹ ڊپارٹمينٹ ۾ نوكري كندو هو،بدلي ٿيڻ سبب هو سنڌ جي 

حيدرآباد ۾ رهيو. پي جي وفات  ۽ سکر، شكارپور، كراچي جيئن: مختلف شهرن

ئي رهڻ ٿيو، جتان ورهاڱي بعد بمبئي هندستان ۾ رهائش  حيدرآباد ۾ پوپٹي جو بعد

پذير ٿي. پوپٹي اڃان مئٹرڪ ئي كانه كئي هئي، جو سندن مالي حالتون خراب ٿي 

پتو کڻندو هو نه اسان کي  بابا کي كابه علت كين هئي. نه پاڻ“؛ ويون. هو لکي ٿي ته

هو. هن ۾ بس هك ئي اَوَگڻ هو، جو هو پئسا وياج تي اڌارا ڏيندو هو، هن  کڻڻ ڏيندو

 )19 :2007(پوپٹي، ”. جي ان اَوَگُڻ جي كري ئي اسان سندس وڃڻ بعد ڏاڍو ڀوڳيو

وڃڻ جي كري هن ننڍي عمر ۾ وڏي  پي جي وفات ۽ پئسي جي كمي ٿي

مٿس  ڄڻ محنت كئي. پاڻ پڑهڻ، گهرو كم كار كرڻ، ننڍن ڀائرن ڀينرن کي سنڀالڻ،

ڏکن جو پهاڙ كري پيو. ان قت هو فقط ڏهن سالن جي هئي ۽ کانئس وڏو ڀا ڌمو ساڍن 

ناناڻن سان گڎ هيرآباد حيدرآباد ۾  جو هو. كل ست ڀائر ڀينرون ۽ ما يارهن سالن

رهيا، جتي گڎيل كٹنب ۾ ناني، مامن، ماسين ۽ ماساتن سان گڎ هو پروان چڑهي. 

حيدرآباد، هيرآباد جون يادون سندس سڄي حياتي جي سفر ۾ اهم رهيون. هن چوڏهن 

 ورهين جي عمر ۾ كمائڻ جي شروعات ٹيوشن ڏيڻ ۽ ماستري كرڻ سان كئي.

 نيشنل كاليج باندرا ۾ پڑهايو.  ع ۾1960پروفيسر پوپٹي ورهاڱي کانپوK.C 

پروفيسر هيڈ آف دي ڊپارٹمينٹ ۽ پوسٹ گريجوئيٹ استاد جي حيثيت  كاليج بمبئي ۾

مطلب ته هو وديا ڏيڻ ۽ وٺڻ سان وابسته رهي. تنهن  سان خدمتون سرانجام ڏنائين.

۽ تحرير ۾ پختگي وڌي، پڑهائڻ ۽ سمجهائڻ جي عادت  ٿيو كري سندس مطالعو وسيع

سندس شخصيت ۾ سمايل هئي. كتاب ۽ پنا ئي سندس زندگي هيا. اڄ سندس لکيل 

ڊي جي  -كتاب يونيورسٹين ۾ هائر كلاسن جي نصاب ۾ مقرر آهن ته ايم اي ۽ پي ايڇ

 ملي رهي آهي. رهنمائي انهن مان شاگردن کي پڻ

عمر کان ٿي. هن کي پڑهڻ ۽ پڑهائڻ  شموليت جي ادب ۾ پروفيسر پوپٹي ننڍي

سان گڎ لکڻ جو به ڏاڍو شوق رهيو. سو سنڌي نثر جي هر صنف ۾ لکيائين ته شاعري پڻ 

كيائين. هن جا شاعري جا چار مجموعا ڇپيا آهن. كيرت ٻاٻاڻي سندس شاعري تي 

 پوپٹي آزاد كوتائن جا چار مجموعا ڇپايا آهن، جن ۾ سندس جذبات ۽“لکي ٿوته؛ 

آهن، خاص طور سنڌيت جي جذبات  اظهاريل ويچارن جون لهرون تمام سندر نموني ۾

 ” جو درياهه اوتي ڇڎيو اٿس.

كتابن جو تعداد  جي سندس نثر پوپٹي سنڌي نثر جي وڏي خدمت كئي آهي.

قريب آهي، جن ۾ مضمون، افسانا، ناول، سوانح عمري، آتم كهاڻي،  چاليهن جي

آهن، ته ترجما پڻ كيا اٿس. سنڌي ٻولي ۾ سندس  تنقيد، تحقيق، تاريخ ۽ ٻيا موضوع

كم گهڻي پئماني تي ملي ٿو. انهي کان سوا هن انگريزي، گجراتي، مرهٹي، هندي ۽ 

ايڎي ساري كم ۾ سندس فن جو معيار كهڑو آهي  ۾ پڻ لکيو آهي. ٻولين سنسكرت

سنڌي نثر ۾ ايترين گهڻين صنفن ۾ لکڻ سان ڇا هو پنهنجين تحريرن سان  ۽ خاص طور

هك ليکك “انصاف كري سگهي آهي؟ انهي تي ڊاكٹر نورافروز خواجه لکي ٿي ته؛ 

لا جن ڳالهين جي ضرورت آهي، انهي ۾ زندگي جي ڄاڻ هئڻ ان جي راز کي سمجهڻ 

۽ گهرو اڀياس هئڻ آهي. هي سڀ خوبيون پوپٹي ۾موجود هيون. هن زندگي کي 

گهڻو ويجهو ڏٺو هو. هن لاهيون چاڙهيون به ڏٺيون هيون ۽ تكليفون به سٺيون هيون. 

”. انهي كري هن پنهنجي لکڻين ۾ صحيح، سچي ۽ حقيقي زندگي کي پيش كيو آهي

 )345 :2009 (خواجه نور،
 ”رنگين زماني جون غمگين كهاڻيون“ پوپٹي جي كهاڻين جا مجموعا

 ”كلي گلاب جي ساغر شراب جو“ ع،1954كهاڻيون)  3( ”پكار“ ع،1954كهاڻيون)  14(

خزان جو دور “ ع،1975كهاڻيون)  13( ”مون توکي پيار كيو هو“ ع،1965 كهاڻيون) 9(

ع، 1984كهاڻيون)  22( ”زندگي نه كوتا نه كهاڻي“ ع،1976كهاڻيون)  11( ”پورو ٿيو

هندي)، آهن. ( ”كفن كي زندگي“ ،”زندگي جي پورٹريٹ“ ،”اسين هت توهين هت“

 ع، 1968”  جي ۾ جهوري تن ۾ تات “ ع، 1961 ”جي تربت  حسرتن “ ع، 1950 ”منجو “ ناولن ۾ 

  ”هك پشپ پندرهن پنکڑيون“ ع ۽ مضمونن جي مجموعن ۾1980 ”سيلاب زندگي جو“

  ”مان ڇا آهيان“ ع،1963باب)  10ٻه ايڈيشن( ”ڀارت جي استري“ ع،1962مضمون)  15(

  ”زندهه سا قوم رهندي“ ع،1970مضمون)  7( ”چرن چڻكن چت ۾“ ع،1965مضمون)  13(

” تنقيدي مضمون“ ع،1977ادبي مضمون)  13( ”ٻولي منهنجي ما“ ع،1975مضمون)  13(

، ”عزيز شخص ۽ عالم“ ع،1999 ”سچ ٿا مرد چون“ ع،1985 ”سنڌي كالهه ۽ اڄ“ ع،1983

آهن. ان کان سوا سوانح نگاري  ”ڀارت جي استري“ ،”شاهه سنڌي تهذيب جو روح“

هندي مان ترجمو) آهن ته سندس ( ”وويكانند جيوني“ ،”كبير“ ،”ماڻك موتي لعل“ ۾

ع ۾ ڇپي ۽ ٻين تحقيقي ۽ تنقيدي 1980 ”منهنجي حياتي جا سونا روپا ورق“ آتم كٿا

ڏهن ڏينهن ۾ “ ع،1964 ”سنڌي ساهتيه جي جهلك“ ع،1961 ”ڀاشا شاستر“ كتابن ۾

ع، شريمد پاٻود (ڀڳت گيتا، انگريزي 1978 ”عزيز شخص ۽ عالم“ع،1977 ”سنڌي سکو

” سنڌي مسلمان گوين جي هندي كويتا“ (شاعري)، ع1961 ”مان سنڌڻ“ مان ترجمو)،

چونڈ نظم) ۽ ٻيا كتاب آهن. سنڌي ادب جي تاريخ انگريزي ( ”روح سندي رڃ“ع، 1984

(ناٹكن  ”پدمڻي “ع ۾ ڇپيو.  1980جي عنوان سان   ”A History of Sindhi Literature“ ۾

 ع ۾ ڇپيا.1988ڊانس، ڊراما) ( ”سنڌي شادي“ جو مجموعو)،

كري  Adopt پوپٹي لکڻ جي شرعات هندي ٻولي ۾ كئي. بعد ۾ هندي مان

 سندس سڃاڻپ ٿيون ۽ اهڑي ۾ لکيائين، جيكي ڇپجڻ کانپو كي كهاڻيون سنڌي

سنڌي اتم كير؟ “ ۾ لکڻ ڏانهن مائل ٿي. سندس پهرين تحرير هك مضمون ريت هو

آهي. استاد پروفيسر كي.اين واسواڻي کيس پڑهڻ جي عادت وڌي ۽  ”استري يا پرش

شري هاسي مل ماکيجاڻي لکڻ جي. سو هي مضمون به هاسومل جي چوڻ تي هندستان 

اخبار لا كراچي لکي موكليائين. ان مضمون ۾ هن ڄاڻايو آهي ته استري ۽ پرش ٻيئي 

چنڈ برابر رات کي سونهن بخشي ٿو، پر رات “هك ٻئي لا لازم ملزوم آهن. لکي ٿي ته؛ 

پڻ چنڈ کي سونهن بخشي ٿي. صبح وارو چنڈ اهڑوئي ڦكو، اڻوڻندڙ، جو كير به 

 ”.ڏانهنس نهاريندو ئي كينهي

مضمون نگاري پوپٹي جي نه فقط شروع دور جي سڃاڻپ آهي، پر هُن مضمون 

نويسي ۾ اڳيان هلي تمام گهڻو ۽ سٺو لکيو. كل ٻه اڍائي سؤ مضمون لکيائين، جن جا 

مجموعا مون مٿي ڄاڻايا آهن. جڳديش لڇاڻي، سندس مضمونن تي را ڏيندي لکي ٿو 

مضمون لکڻ ۾ هن ليکكا جو ڍنگ بلكل ئي سڀاويك هوندو آهي. هن جي “؛ته

مضمونن ۾ عبارت جي سهجتا، سڀاويكتا، رنگيني ۽ خيالن جي وهك سبب پاٺك 

ٿي ويندا آهن. هو پڑهندڙ کي پاڻ سان گڎ وٺي هلندي آهي.  Intimate ساڻس بيحد

هك كامياب مضمون نگار جي اهائي سڃاڻپ آهي. پوپٹي مضمون جي خشك ميدان 

کي به پنهنجي سڀاويك نوع، ٻولي جي رنگيني ۽ شيريني توڙي لفظن جي چونڈ ۽ 

 )26 :2000 (جگديش،سهڻن اصطلاحن سان سرس پئي بنايو آهي. 

هر مضمون جي  پوپٹي جي فن ۾ اهميت رکي ٿي. هن جي موضوعن جي وسعت

تحرير سندس فطرت مطابق صاف ۽ چٹي آهي. سندس لکڻين ۾ نواڻ ۽ رواني سان گڎ 

هك تمام اهم خوبي  جي، هكجهڑائي اهم آهي. جا مضمون موضوع جي مواد سان

موضوعن تي مضمون لکيا آهن. هكڑي لحاظ کان ورهاڱي کان پو  ئي آهي. هن گهڻن

صنفن ۾ ته لکيو ويو، پر كيترين نين صنفن ۾ پڻ  سنڌي ادب ۾ نثر جي پهرئين رائج

ماٺار اچي ويئي، انهي ماٺار کي ٹوڙڻ ۽  لکجڻ شروع ٿيو، پر مضمون نويسي ۾ كجهه

آهي. هن جو پهريون  كيو كم مضمون نويسي کي اڳيان آڻڻ ۾ پروفيسر پوپٹي وڏو

اڍائي سؤ کان به مٿي  جا ع کان اڳ ڇپيو ۽ ان کان پو هن1947مضمون (مٿي ڄاڻايل) 

مضمونن جا ست مجموعا سنڌي ٻولي ۾ شايع ٿيا، جن ۾ مقالا پڻ شامل آهن، پر گهڻي 

سندس انهي شموليت سان سنڌي مضمون نويسي جي ترقي ۾  ڀاڱي مضمون آهن.

 آهي.  آيو وڏو واڌارو

شايع  ”پپيهي جي پكار“ اخبار ۾ پوپٹي جو مضمون ”سنسار سماچار“ع ۾1947

ٿيو، جنهن ۾ ورهاڱي جي حالتن جي عكاسي كيل هئي ۽ هن مضمون وڏي مقبوليت 

ماڻي. اهڑي ريت هو گهڻن ئي موضوعن تي لکندي ويئي. سندس ويچارن جي اڏام ۽ 

ٻولي جي سهڻي استعمال، عبارت جي پختگي ۽ رواني کيس سنڌي نثر جي مضمون 

ٻولي  مضمون نويسي ۾ نويسي جي ميدان ۾ هك مڃيل مضمون نگار كري بيهاريو.

جي لحاظ کان ڏسنداسين ته هو لفظن جو جملن ۾ استعمال، تشبيهون، پهاكا، چوڻيون ۽ 

مون سندس فن جو ڳوڙهو اڀياس كيو آهي. ڌيان  اصطلاح سهڻائي سان كتب آڻي ٿي،

كنهن كنهن هنڌ سنسكرت ۽ هندي جا اهڑا  ڌرڻ سان اهو معلوم ٿيم ته سندس نثر ۾

لفظ پڻ كم آيل آهن، جيكي موجوده وقت پڑهندڙن ۾ رائج نه آهن، پر هتي اهو به 

چونديس ته سندس فن سنڌي ٻولي جي ايترين بيشمار خوبين سان نوازيل آهي، جو اها 

کي پڻ استعمال  اصطلاحن ۽ اهڑن نج سنڌي لفظن مٿئين خامي ڍكجي ويئي آهي. هن

لڳي ٿو ته  ايئن كيو آهي، جيكي اسان وٽ تمام ٿورا ليکك كم آڻين ٿا، جنهن سان

هو نج پج سنڌڻ آهي، جيكا سنڌي ٻولي کي جيئارڻ، وڌائڻ ۽ ويجهائڻ جو مشن کڻي 

کان وڌيك عرصو سنڌي ٻولي ۾  هن ڌرتي تي آئي هئي. هن لڳ ڀڳ پنجاهه سالن

لکيو.پوپٹي جي نثري ادب ۾ مضمون، كهاڻيون، ناول ۽ آتم كهاڻي فكري ارتقا جي 

پروڙ لا اهميت جوڳا آهن، جن کي پڑهي، خاطري سان چئي سگهجي ٿو ته پوپٹي انهن 

لکڻين ۾ پنهنجو اندر اوتيو آهي. خاص طور مضمونن ۾ ته هن هر موضوع تي لکيو 

مضمون ۾ سنڌ ڌرتي، سنڌوندي ۽ سنڌ واسين لا سندس ويچار هن ريت  ”سنڌ“ آهي.

جنهن جو جنم سمنڈ جي سطح کان هزارين فوٽ مٿي ٿئي، جا قدرت “آهن. لکي ٿي ته؛ 

روپي ڇاتين جي کير تي پلجي، جا  ڇپن جي اعليٰ ترين ماحول ۾ نپجي، جا شكنتيمان

وڻن ۽ پٿرن سان کيڎي، چشمن ۽ نهرن جا گيت ٻُڌي وڏي ٿي هجي، جا هزارين ميل لتاڙڻ 

جي سگهه رکي ۽ جا پنهنجي كناري تي ناياب چيزن جي پوک كري سندر جسم گهڑي 

 )33: 2000 (هيراننداڻي،”. آهي سا ئي منهنجي سنڌو وٺي،

ٻولي نه رهندي ته “سنڌي قوم۽ ٻولي جي جيئارڻ تي اڳيان اهو به لکيو اٿس ته؛ 

شاعر نه رهندو، شاعر نه هوندو ته گيت نه هوندو، گيت نه هوندو ته ڳائيندڙ نه هوندو، 

ڳائيندڙ نه هوندو ته كلا ۽ سنسكرتي نه هوندي. كلا ۽ سنسكرتي نه هوندي ته جاتي 

 )32: 2000(هيراننداڻي، ”. زنده كيئن رهندي

مضمونن جو مجموعو مكمل طور سنڌي قوم، ٻولي ۽ ”زندهه سا قوم رهندي“

مضمونن تي ٻڌل آهي،  21سنڌي تهذيب جي ورثي جي سڀني پهلوئن جي وضاحت سان 

۽ انهن  جنهن ۾ اڄ جي حالتن تي نظر وڌل آهي ته ايندڙ حالتن لا چنتا ۽ چتا پڻ ڏنل آهي

پنهنجيون  بچا تحريك ۾ ڏني ويئي آهي، جيكي سنڌي ٻولي ليکكن کي به مڃتا

سنڌي قوم، ٻولي، تهذيب ۽ تمدن جي موضوعن  پوريون كوششون كري رهيا آهن.

  به پوپٹي سماجي، ادبي، علمي، تاريخي، تنقيدي، اخلاقي ۽ ٻين گهڻن موضوعن  سوا  کان 

سندس تحقيقي ۽ تنقيدي  ”ٻولي منهنجي ما“ ۽ ”چرن چڻكن چت ۾“ تي لکيو آهي.

وڏي مطالعي، فكر ۽ فني قوت جي ڄاڻ  هن جي مجموعا آهن، جن مان اهڑا مضمونن جا

 پوي ٿي.

آهي، پر هو مرد کي به گهٹ نظر سان نٿي ڏسي. ان  اُتم عورت جي حيثيت وٹس

جيكو انسانيت جي اخلاقي قدرن کي سمجهندڙ ۽  هن کي وڏي دل ۽ نظر آهي، انسان لا

عمل كندڙ هجي. هن وٽ كوڙ، دوکو، رياكاري گناهه كبيرو آهي. هو بي باڪ، 

صاف گو ۽ چٹو چوڻ ۽ لکڻ واري عورت رهي. هن عورت ۽ مرد جي نازڪ جذباتي 

پرش “رشتن کان وٺي، انهن جي هر سماجي حيثيت ۽ ناتي کي پرکيو آهي. لکي ٿي ته؛

ترشپڻا آهي ۽ ناري ترپتي آهي. پرش بيٺل تلا آهي، ناري هوا جو جهونكو آهي، پرش 

بند گل آهي، ناري صبح جي مٺي هير آهي. پرش دل آهي، استري ڌڙكن آهي. پرش 

سوال آهي، ناري جواب آهي. پرش وڄائيندڙ آهي، استري ساز آهي. پرش کلاڙي آهي، 

 ”.استري کيل آهي. پرش ڏيئو آهي، استري روشني آهي

ساڳي ريت شاهه جي سورمين کي ته داد ڏئي ٿي، پر گڎ سورمن جي لا به عزت 

شاهه جون سورميون سهڻيون آهن ته سندس سورما به “وارا جذبا رکي ٿي. چوي ٿي ته؛ 

كي گهٹ كين آهن. مومل، راڻي جي خاموشي مان سبق ٿي سکي. کيس خبر آهي ته 

ٻيو كو رواجي مرد هجي ها ته لَكڻ ڀر ۾ رکڻ بدران کيس ان سان سٹي جاڳائي ها، پر 

وڃي، پر مومل کي اگهاڙو نٿو  راڻي جي صبر سندس ڍڪ ڍكي ڇڎيو. هو پاڻ غم پي ٿو

 )321: 2000(هيراننداڻي، ”. كري

مطلب ته هن هر سماجي مسئلي کي پنهنجي قلم جي گرفت ۾ آندو آهي. ساهتيه 

۾ سيكس جي پيكش جو مسئلو هجي يا سماج ۾ عورت جي عزت ۽ اهميت، ادب ۽ 

اخلاق جي اپٹار هجي يا ڳنڀير فلسفي ويچار، هن وٽ موضوع جي اپٹار تمام احسن 

كيترائي مضمون ۽ مقالا هند ۽ سنڌ جي اخبارن ۽ ادبي مخزنن  سندس نموني هجي ٿي.

، ”ٹائيمس“، ”سهيوڳ“، ”ادبي چمن“ ،”رچنا“ ،”كونج“، ”نئين دنيا“ ،”هند واسي“ جيئن

هك خاص  ۾ نثر مضمونن جي سنڌي پوپٹي جي ۽ ٻين ۾ ڇپبا رهيا آهن.”  مهراڻ“

تاريخي  ۽ تاريخي حيثيت ۽ اهميت آهي، جو انهن ۾ سنڌ جي تهذيبي، سماجي، تعليمي

 حالتن تي غور ۽ فكر سان ويچار ونڈيل آهن.

۾ پوپٹي جي نالي وٺڻ کان سوا سنڌي كهاڻي جي تاريخ اڌوري  كهاڻي كلا

ٻه سؤ کان مٿي آهي، جنهن جا ڏهه مجموعا  ڳاڻيٹو معلوم ٿيندي. سندس كهاڻين جو

ڇپيل آهن، جن ۾ چند كهاڻيون ساڳيون آهن، نه ته گهڻي ڀاڱي الڳ الڳ كهاڻيون آهن. 

سندس كيتريون كهاڻيون مختلف اخبارن ۽ رسالن ۾ پڻ شايع ٿيون آهن. هو دک انت 

كهاڻيون لکي ٿي ته مزاحيه ۽ هلكيون ڦلكيون كهاڻيون به لکڻ ڄاڻي ٿي، پر جڎهن 

 کيس فقط عورت جي باري ۾ لکندڙ ليکك سڎيو ويو، تڎهن هن احتجاج كيو.

مرد جي كن خاص  سال اڳ مون ست اٺ اهڑا ليک لکيا هئا، جن ۾ 15-20“

نندڻ لا به مون  وهنوارن جي نمونن جي نندا كيل هئي. ساڳي وقت زال جي وهنوار کي

، ”عادت جو علاج“ ،”ڦتن چريو“ ،”ڀل برهما جي“ چڱيون ئي كهاڻيون لکيون هيون،

سوا كهاڻيون ۽ ٻه اڍائي سؤ مضمون لکيا -وغيره. اڄ تائين مون سو ”موتين جو ملهه“

آهن، پر خبر ناهي ڇو منهنجين سمورين لکڻين تي انهن ستن، اٺن ليکن جو ئي ٺپو هنيو 

 )37: 2000(هيراننداڻي، ”. ويندو آهي

موجب پوپٹي جون كهاڻيون انساني جذبن ۽ اڌمن جو  خادم حسين چانڈيي

پوپٹي جون كهاڻيون اسان جي سنڌي سماج “فن تي لکي ٿو ته؛  عكس آهن. هو سندس

۾ رهندي به هن كيتريون ئي بهترين كهاڻيون سنڌ جي  جون كهاڻيون آهن. هندستان

سماجي حالتن کي سڌارڻ ۽ بهتر بنائڻ لا لکيون آهن. سندس ناولن ۾ سنڌ وطن کان 

جدائي جو ڏک ۽ ان کان پو ڀارت ۾ وڃي كئمپ جي زندگي گذارڻ ۽ سماجي برايون، 

عورت ذات جي آزادي ۽ ظلم خلاف جنگ خاص موضوع رهيا. سندس رڳ رڳ ۾ 

سنڌيت سمايل آهي، جيكا سندس لکيل هر تحرير مان ظاهر ٿئي ٿي. سندس ليکن 

۾هك عجيب قسم جي نواڻ، تازگي ۽ رواني آهي، جيكا پڑهندڙن ۾ چاهه، شوق ۽ اميد 

 )169: 2001(چانڈيو، ”. پيدا كري ٿي

پوپٹي “پوپٹي جي فن ۽ شخصيت تي ماهتاب محبوب جي را هن ريت آهي؛

هيراننداڻي جون مون نه رڳو كهاڻيون پڑهيون آهن، پر کيس به پڑهيو آهي. سندس كا 

به تحرير اجائي ناهي. هن جي هر كهاڻي مان پڑهندڙ كجهه نه كجهه ضرور حاصل 

كري ٿو. بيدار ذهن، آزاد خيال ۽ مذهبي بغض کان آجي ليکكا پوپٹي، سدائين انسان 

ذات جي ترقي ۽ ڀلائي لا سوچيو آهي ۽ کين اونداهي مان روشني ۾ آڻڻ جا جتن 

 )2: 1975(ماهتاب محبوب، كيا آهن. 

پوپٹي نه فقط قارئين لا هك اهم كهاڻيكار آهي، پركهاڻي جي صنف ۾ 

لکڻ، سندس لا ذاتي طور پڻ من پسند آهي، جنهن ۾ هُن پنهنجي دلي جذبن جو کُلي 

عورت رهي. سندس حياتي  ”Self-made“ اظهار كيو آهي. حياتي ۾ هو سيلف ميڈ

ننڍي لاكون ڏکن جي وَرِ چڑهي. هُن ڏهن سالن جي عمر کان اسي سالن جي عمر تائين 

 مستقل ۽ مسلسل جدوجهد كئي. محنت سندس جيون گهارڻ جو معيار رهيو. 

ننڍي کان وڏي ٿيڻ تائين گهڻي جدوجهد كئي اٿم. ننڍي هوندي خواب ۾ ڏٺو “

پکي جيان  هئم ته مون کي پنک آهن ۽ مان پکي جيان پيئي اڏامان. گهڻن ڏينهن تائين

هوا ۾ ترڻ واري خوشي هك لهر بڻجي، من جي سطح تي پئي آئي ۽ويئي ۽ پئي هك 

ڀٹكڻو پيو، تڎهن هر  عجيب ترپتي بخشيائين. پر وڏي ٿي جڎهن هك هنڌان ٻئي هنڌ

آهيان، نراشا صرف  ڀٹكار مون کي تڑڦايو ۽ روئاريو، ته به بنيادي طور مان آشاوادي

جلد ئي ڇٹجي پري هٹي ويا.  كجهه وقت لا مون کي گهيري ۾ رکيو. اداسي جا بادل

سمجهيو ته هاڻي مان شايد نكمي ۽  پهرين رٹاير كرڻ بعد، پو بيمار پوڻ بعد مون پئي

مشغول رهندي آهيان، جو ڏينهن جا  بيكار زندگي گذارينديس، پر هينئر مان اهڑي

”. چوويهه كلاڪ کٹي پوندا آهن. كڎهن ته آرام كرڻ لا به وقت كين ملندو اٿم

 )130۽  104: 2007(هيراننداڻي، 

 پوپٹي هيراننداڻي جي ادبي خدمتن جو تحقيقي جائزو



 

 [������ ����]�ئرو��ھ� 

 59  

سان عبارت هئي. ”زنده دلي“ ڏکن ۽ تكليفن جي باوجود سندس زندگي ساندهه

جو لقب ڏنو ويو. ڏکن  ”ٹهكن جي ملكه“ بلند ۽ باآواز اصلي ٹهكن جي كري کيس

کيس موت جي  كئنسر جي بيماري مستقل ويهه سال ڇڎي. سندس سيرت گهڑي

حقيقت کان روشناس كرايو. شادي نه كرڻ (ڏيتي ليتي جي بد رسم سبب هن شادي نه 

كئي) اكيلو هئڻ ۽ ما ۽ ڀائرن جي بي وقتي جدائي کيس وڏي پيڑا ڏني. هُن پنهنجي 

اكيلي حياتي کي كارگر كتب آڻڻ لا دل ۽ جان سان علمي ۽ ادبي کيتر جي خدمت 

كيترن ليکن  جو كارڻ آهن، كئي. پوپٹي جون تحريرون سندس مطالعي ۽ مشاهدي

۾ هن پنهنجو پاڻ پڻ اوتيو آهي. اهو جائزو سندس لکڻين جي موضوعن ۽ مواد مان 

منَ  جي پوپٹي پڌرو پيو پسجي. فن ۽ فنكار هك ٻئي کان جدا ناهن هوندا،

عكاسي سندس كيترين كهاڻين ۾ ٿئي ٿي. انهي كري ئي هُن جي كهاڻين جو  جي

آس پاس، مرد جو كردار گهمي ٿو. ٻنهي جي  مکيه كردار عورت آهي، جنهن جي

خوبين، خامين ۽ نفسياتي ردعمل ۽ تاثراتن کي جهٹي، هن سهڻي ٻولي ۾ اڳيان آندو 

نٿي كري.  به آهي. موضوعن جي لحاظ کان هو عورت جي مكمل پاس خاطري

” منهنجي ڦوٹڑي“ ،”ڦتڻ چريو“ ،”سوا گهڑي جي واسطي“ ،”ڊائري“ سندس كهاڻيون

ڄاڻ ڏين ٿيون ته؛ هو عورت جي خامين کي به چٹي طرح عيان ٿي كري. ساڳي ريت 

فقط عورت کي به الزام نٿي ڏئي، پر مرد جي اخلاقي اوگڻن ۽ نفساني مزاج تان پڻ پردو 

، ”دل جو ڦهلا ۽ من جي سوڙهه“ ،”پيار ۽ مان“ ،”آنند ۽ گند“ ،”شهناز“ کڻي ٿي.

 ۽ ٻيون كهاڻيون اها شاهدي ڏين ٿيون.” كانتا“

جو جذبو رکندڙ هئي. عملي  به دل ۾ ممتا هوندي پوپٹي ما ٿيڻ جي رتبي تي نه

زندگي ۾ ته هن پنهنجن ڀائرن، ڀينرن، شاگردياڻين ۽ شاگردن جي ما جو رول ادا كيو، 

۾ ايندو. سندس  بلكل چٹو ڏسڻ پر كهاڻين ۾ سندس ممتا وارو روپ قارئين کي

كيترن هنڌن تي  جي ذريعي شروع ٿيل آهن، جن ۾ ”مان“ كهاڻيون ضمير متكلم يعني

سوني “ جي جئسكا، ”دل جو ڦهلا“ ممتا جي جذبي جو احساس ٿيندو جيئن

کان علاوه ٻيون به  ”داغ“ ۽ ”گوبند ما“ جي ”اما، ماڻهو ننهن ٿا ڳولهين“ جي ”اما

تي هندستان ۾ انهي وقت اعتراض پڻ ٿيا. هن  ”داغ“كهاڻيون آهن. پوپٹي جي كهاڻي

هك بي اولاد عورت جي لقب کان پاڻ ڇڎائڻ واري عورت جي باري  ليکكا كهاڻي ۾

ئي  ۾ لکيو آهي، جيكا هك اجنبي مرد کي پنهنجي ويجهي اچڻ کان نٿي روكي ۽ نه

اعتراض ٿي وٺي ۽ اهو حادثاتي ميلاپ کيس بي اولادي جي بي اطميناني مان  كو

كڍي ٿو. ليکكا اهو ڄاڻايو آهي ته اولاد جي خواهش شدت سان پيدا ٿيڻ ۽ ممتا جو 

جذبو دنيا جي هر شي کان مٿي ٿي وڃڻ سبب عورت كجهه به كري سگهي ٿي ۽ 

۽ناجائز جو كوبه جواز سندس لا كابه حيثيت نٿو رکي.  پنهنجي مانَ ۽ مريادا، جائز

 پوپٹي تڑپيل ما جي مَن کي مليل شانتي تي لکي ٿي ته؛

“ڀوري منهنجي پيٹ مان نكري آئي آهي؟ اندر ئي اندر  مون پاسو ورايو. هي

سڄي ٺهي ويئي؟ ننڍڙيون اکيون... سنهڑيون ڀرون، اڙي پنبڑيون به اٿس؟ ۽ هيڎيون 

ڊگهيون! آنند جي گنگا گرگاٽ كري منهنجي مَنَ مان وهڻ لڳي. منهنجي رڳ رڳ ۾ 

خوشي جي لهر تيزي سان ڊوڙڻ لڳي. مون کي پنهنجي سرير جو سور ته صفا وسري 

ويو. منهنجي دل ۾ كتكتائي ٿيڻ لڳي. هي منهنجي آهي. منهنجي دل جو ٹكر... 

منهنجي دل ڦُنڍي ٻيڻي ٿي پيئي آهي. هي ڀڳوان! تنهنجا لک  هي منهنجي راحت آهي.

شكر! هن کي ٺاهڻ ۾ تو منهنجي مدد كئي يا مون تنهنجي... كيئن به هجي... 

 )100: ص 1984(هيراننداڻي،     ”تنهنجي وڏي مهرباني...

سنڌ ۾ شهباز  مون توکي پيار كيو هو سندس انعام يافته كهاڻين جو مجموعو

مون توکي پيار “ ع جي مئي مهيني ۾ شايع كيو. هن كتاب جي كهاڻين ۾1975پرنٹرز 

، ”ڊائري“، ”دل جو ڦهلا ۽ من جي سوڙهه“ ،”منهنجي ناني“ ،”سوني امان“ ،”كيو هو

۽ ٻيون  ”ها جئكنگ“ ،”كاريون اکيون“ ،”ڀل برهما جي“ ،”هي ذات پرواني جي“

عورت جي چاهت جي جذبي جو اظهار آهي. هن ۾  ۾ ”مون توکي پيار كيو هو“ آهن.

كندي به ان جي منفرد حيثيت کي تسليم  بيان ليکكا عورتن جي سوچن کي هك جهڑو

كردار پيار جي پوڄا كرڻ وارن مان  هي پيش كيل عورت جو پوپٹي جو كرايو آهي.

 آهي، جنهن ۾ اندر جي سونهن کي اهميت ڏيندي، لکي ٿي ته؛

منهنجي پيار جو سبب مون کان ڳولهيندي نٿو لڀي. تڎهن به خبر ناهي ڇو تون “

 منهنجي رڳ رڳ ۾ مَنَ جي هك هك خيال ۾، دل جي هر هك ترنگ ۾ سمائجي وئين. 

تو مون سان كڎهن به نه ڳالهايو هو، پو به مان تنهنجي دوستن جي وچ ۾ تنهنجو 

آواز سولائي سان سڃاڻي وٺندي هيس. مون توکي پيار كيو آهي. انوکو ۽ مكمل 

ئي پيار كيان... بلكل  ايئن پيار. منهنجي هك ئي چاهنا آهي... ٻئي جنم ۾ به توکي

(هيراننداڻي، ”.  هن طرح... تون منهنجو پاريسڑي ٿئين ۽ مان تنهنجي اڻ واقف پاڙيسرڻ

1975 :35( 
هك لحاظ کان هي كهاڻي ليکكا جي اندر جو آواز معلوم ٿئي ٿي. هن پاڻ به 

ذاتي زندگي ۾ پيار كيو هو، پر اڳيان وڌڻ کان اڳ ئي حياتي کيس ڏکن، فرضن ۽ 

جذبن جي  مجبورين جي ٻنڌڻ ۾ جكڑي ڇڎيو. هن كهاڻي ذريعي هُن پنهنجي ذاتي

كرائي آهي. فرق فقط اهو آهي ته هن انهي  ترجماني كهاڻي جي هيروئن معرفت

اهم حقيقت  ڏيکاريو آهي ۽ كهاڻي ۾ پنهنجي چاهيندڙ کي هميشه لا غيرشادي شده

 اها ظاهر كئي آهي ته عورت ذات کان پهريون پيار كڎهن به نٿو وسري.

پوپٹي پنهنجي ذاتي حياتي ۾ اڃان هك نوجوان سان نينهن جو ناتو  خود

جوڙيوئي مَسَ هو جو هُو کانئس جدا ٿي ويو. پنهنجي انهي پهرئين پيار جو اظهار 

 ۾ هن ريت كيو آهي: كٿا آتم

۽ هك هو جو پنهنجي گهٹي جي منهن وٽ بيهي منهنجي راهه تكيندو هو. انٹر “

سائنس پڑهندڙ، ڊگهو قداور، سهڻو ملوڪ شهزادو. پهري پابندين كري صرف پريان 

نظرون ئي ملنديون هيون، چپ مشكڻ لا چُرن، تنهن کي به كي ڏينهن لڳا، پر اسين ان 

۾ ئي خوش هئاسين. اها ڳالهه به وڏي بهادري جي هئي جو ٻين جون نظرون بچائي، 

مشك ذريعي دل جو نياپو پهچائيندا هئاسين. مون سپنا مڑهڻ شروع كيا. ڌيري ڌيري 

كاليج لا  هن جو بيهي انتظار كرڻ بند ٿي ويو. انٹر کان پو هن کي انجنيئرنگ

 كراچي وڃڻو پيو (هميشه ساڳي هنڌ نه ڏسي، پڇائون كري اهو ڄاڻي ورتو هوم) پو

پوپٹ جي  ايئن ٻڌم ته هُن كراچي ۾ ئي شادي كري ڇڎي آهي، پهرئين پيار جا رنگ،

پرن جي رنگ جيان جلد ئي مٹجي ويا. پر عورت پنهنجو پهريون پيار كڎهن به ڀُلائي نه 

 ”.سگهندي آهي ۽ منهنجو ته اهو پيار پهريون به هو ته آخري به

مون به هُن کي وساري ڇڎيو. مان حياتي جي ان موڙ وٽ پهتي “اڳيان لکي ٿي ته؛ 

هيس، جتي الوداعي کي وداع كرڻي پيئي هئي ۽ گهر جون جوابداريون كُلهن تي 

ڍوئڻيون ٿي پيون، ان كري پيار ۽ شادي اهي ٻئي لفظ پنهنجون معنائون کڻي مونکان 

 )48، 47: 2007(هيراننداڻي،   ”. دور هٹي ويا

۾ پڻ  ”سيلاب“ ۽ ناول ”منهنجي ناني“ پوپٹي جي هك ٻي كهاڻي ساڳي ريت

هن جي پنهنجي حياتي جو عكس آهي. ورهاڱي جي حالتن جي پس منظر ۾ لکيل هن 

كهاڻي ۽ ناول ۾ پوپٹي اهو كرب اوتيو آهي، جنهن ۾ سنڌ ۾ سكون سان رهيل هندو 

 راتيون جاڳي كٹيون ۽ آڌي لا سنڌي بي سكون ٿيا، پنهنجي نياڻين جي نگهباني

رات جو کوکراپار جي رستي فقط نياڻين ۽ عورتن کي هندستان موكليو ويو. كهاڻي 

اوچتو هل ٿيو ته ملك جو ورهاڱو ٿيو آهي ۽ اسان کي “۾ لکي ٿي ته؛  ”منهنجي ناني“

سنڌ ڇڎي هندستان هلڻو پوندو. ڊپ ۽ هراس پکڑڻ لڳو. هيرآباد جي هك طرف هئي 

هندوئن  مسلم شاگردن جي هاسٹل ۽ سامهون هو سلاٹن جو پاڙو. هيرآباد جي سڀني

فيصلو كيو ته نياڻين کي سنڌ مان ٻاهر كڍبو. مان ناني کان موكلائڻ هليس. مان 

آ ڌي پر هي چون ڇا پيا؟ پنهنجو ملك به كنهن ڇڎيو “ اندر گهڑيس ته ناني چيو،

چوندي ناني جي اکين اڳيان ڌنڌ جو پڑدو ڇانئجندو ويو ۽ هو كمر کي  ايئن آهي؟

هٿ ڏيئي هوريان هوريان پٹ تي پاٿاري ماري ويهي رهي. مون کيس اٿارڻ جي كوشش 

كئي، پر هن جي چيلهه بيهڻ جي شكتي وڃائي ڇڎي هئي. هو پٹ تي ويهي رهي ۽ ان 

 )81۽  80: 1975(هيراننداڻي، ”. ڏينهن کان پو هن پٹ تي ريڑهيون پائڻ شروع كيون

جنم ڀومي مان جلاوطن ٿيڻ جو ڏک ماڻهو جي سڄي سرير کي اندران ڌوڏي ٿو 

ڇڎي. سو سنڌ جا هندو سنڌي هي ڏک كيئن وساري سگهيا هوندا؟ هو ته سنڌ 

ناممكن آهي جو کين اها ياد وسري هجي.  ايئن لا .لا ٿا سكن، جيئن اڃيو پاڻي

منهنجي خيال ۾ ته اهو ادب جو ذريعو ئي هيو، جنهن جي وسيلي هن الميي کي بار 

۾ ورجايو ويو آهي ۽ كجهه ليکكن ته كمال كري ڇڎيو آهي. انهن هن  نثر ۽ نظم بار

وڇوڙي جي داستان کي ايترو ته اثرانگيز بيان كيو آهي، جو اها ڄڻ هر دل جي واردات 

سنڌ جي سك سندس تحريرن ۾ ورجايل  هجي ۽ پوپٹي اهڑن ئي ليکكن مان هك آهي.

 هن جيكا شاعري كئي آهي، ان ۾ پڻ سنڌ جون يادون سمايل آهن.  آهي.

پوپٹي جدوجهد جي موضوع کي وڏي  سنڌي ٻولي ۽ سنڌي قوم جي حقن لا

” دل جو ڦهلا ۽ مَنَ جي سوڙهه“ كهاڻي سندس موضوع جي لحاظ کان اهميت ڏني آهي.

هك بلكل مختلف ۽ منفرد موضوع تي آهي، جنهن تي اڳ كنهن به نه لکيو. هن 

كهاڻي ۾ ڊاكٹر جي چوڻ مطابق هريش پي ٿيڻ جي اهليت نٿو رکي. پر قدرت جي 

كرم سان سندس زال جئسيكا اميد سان ٿئي ٿي ۽ هُو هر وقت کيس نه اعتبار ۾ ايندڙ 

نظرن سان ڏسي، عذاب ۾ مبتلاٿي وڃي ٿو. پنهنجي ئي پاليل پٹ سمان ننڍي ڀا نانو ۾ 

 کي بغير سبب ٻڌائڻ جي ڌكا ڏيئي گهران كڍي ٿو. گهرو حياتي شك كري هو ڀا

جو پل پل ڏکيو ٿيڻ تي هو ٻيهر ڊاكٹر وٽ جڎهن تصديق لا وڃي ٿو ته رپورٽ پڑهڻ 

سان سندس مٿي جو سڄو بار هلكو ٿي وڃي ٿو. واپس اچي نانو کي شهر مان ڳولهي 

ڳلي لڳائي ٿو. هن كهاڻي ۾ هر كردار جي كردارنگاري عروج تي آهي. هريش جون 

سوچون، تاثرات، جئسيكا ۽ نانو جو رويو، مطلب ته پوپٹي موضوع مطابق دل جي 

وسعت ڌكجڻ کان پو مَنَ جي سوڙهه ايتري ته خوبصورتي سان بيان كئي آهي، جو 

 كهاڻي جو موضوع ۽ مواد ڄڻ هك ٿي ويا آهن. 

۾ آيل كهاڻين ۾ پڻ هن  ”زندگي، كوتا نه كهاڻي“ ساڳي ريت سندس مجموعي

  موضوعن تي قلم کنيو آهي. پوپٹي جي پيش كيل موضوعن جو جيكڎهن  اهم  كافي 

 ڇيد كبو ته اهي گهڻي ڀاڱي سنڌي عورت جي ڏکن، سورن، سوچن، امنگن ۽ حياتي

مايوس، بزدل ۽ بي همت نه،  کيس جي كيترن ئي پهلوئن کي پيش كن ٿا، جن ۾ هُن

بلكه سنڌي سماج جي مُدي خارج رسمن جي خلاف کڑو ٿي بيهڻ جو گس ڏسيو آهي. 

لکڻين ۾ عورت جو كردار گهڻي ڀاڱي مثبت آهي. هن سندس زناني حيثيت  سندس

کيس مظلوم نه، پر هك اڏول انسان كري پيش كيو آهي.  تسليم كرائيندي، کي

فقط نشاندهي نه  پوپٹي كرڻ ۾ عورت جي زندگي ۾ ايندڙ كيترن مسئلن کي بيان

وئشيا کان  ۽ كئي آهي، پر انهن مسئلن جا حَلَ ڏسيا آهن. هو پرڻيل، اڻ پرڻيل، وڌوا

  ويندي ننڍي ٻارڙي جا جذبا به تمام سهڻائي سان پيش كري ٿي.

موضوع کان سوا هن ٻين انساني مسئلن، ڏک سک، غريبي اميري،  مٿئين

مذهب تي لکيو آهي. ورهاڱي جي حالتن، سنڌي ٻولي، سنڌي ثقافت ۽  ۽ بدحالي بک

آندو آهي. گهڻي ڀاڱي هندو سنڌي سماج جا  تهذيب کي پنهنجي قلم جي گرفت ۾

حالتن جي كا خاص اپٹار كونه كئي آهي.  ۽ مسلم سنڌي سماج جي مسئلا ڄاڻايا آهن

هند جي ليکكن ۽ ليکكائن کي سنڌ جي مسئلن تي به لکڻ گهرجي. فقط پوپٹي نه، 

ملي  جي عكاسي مسئلن بلكه ٻين هندستان جي ليکكائن وٽ به هندو سنڌي سماج جي

موضوعن کي محدود كرڻ جي بجا جيكڎهن سنڌي سماج جي گڎيل مسئلن تي  ٿي.

پيش كري  به اسين هك ٻئي لا گڎيل طور كي سٺا حل ايئن ممكن آهي لکيو وڃي ته

 سگهون.

جو فن كهاڻين، ناولن، ناٹكن، خاكن ۽ سوانحي مضمونن ۾  كردارنگاري

خاص طور نمايان حيثيت رکي ٿو. پوپٹي هيراننداڻي جي فن جو اڀياس اها پروڙ ٿو ڏئي 

كردارنگاري جي لحاظ کان  ته هو ادب جي انهي خوبي کان ڀلي ڀت باخبر هئي.

” مان“آهي. گهڻي ڀاڱي سندس كهاڻي  هو پنهنجي كردارن جي تمام ويجهو رهي

طريقي سان هن سڀني كردارن  يعني ضمير متكلم جي نموني پيش كيل آهي ۽ انهي

 )151۽  50، 48: 1984(هيراننداڻي،    ڊوک سهڻن جملن سان كئي آهي. جي اوک

جذب  جي اندر ۾ اهڑي ريت كردار لا کي فنكاري سان پيش كرڻ كردارن

ٿي وڃڻ جو لکندڙ ان جو حصو بنجي وڃي ۽ محسوس كرائي ته اهو سڀ كجهه هُن تي 

سمجهي، اهوئي بهترين  ئي ايئن به ئي وهيو ۽ واپريو آهي ۽ پڑهندڙ وري پاڻ جي لا

جو كمال آهي. پوپٹي پيش كيل كردارن جي ظاهر توڙي  پنهنجي كردارنگاري

 باطن کي كمال كاريگري سان عام جي اڳيان آندو آهي.

جون مڑيئي خوبيون  جي لحاظ کان پنهنجين لکڻين ۾ پوپٹي ٻولي سنڌي ٻولي

مطابق هن هر صنف ۾ ٻولي جي گهرج جو پورائو  موضوع سمائڻ جي قوت رکي ٿي.

انهي جو اعليٰ مثال آهي،  ”منهنجي حياتي جا سونا روپا ورق“ آتم كهاڻي كيو آهي.

۾ ڇپي. بظاهر ته كو ضخيم كتاب نه آهي، پر سنڌي ادب ۾  1980۽  ع ۾ لکي1978جا 

سنڌي ليکكائن ۾ پوپٹي پهرين  خاص طور هن آتم كهاڻي جي وڏي اهميت آهي.

عورت آهي، جنهن پنهنجي حياتي جو احوال انتهائي جرئت ۽ سچائي سان لکيو آهي. 

جا سڀ واقعا، يادگيريون، آزمودا، پيار، شادي، كٹنب  حياتي هن كتاب ۾ سندس

جون ڳالهيون، استاد ۽ شاگردن جا تعلق ۽ ادبي ميڑن جون ملاقاتون، بيماريون، لڎپلاڻ 

پيش  سهڻي ادبي ٻولي ۾ جا ڏک ۽ ٻيون كيتريون ئي حقيقتون هن سچائي سان

كيون آهن. هن تحرير پڑهڻ سان نه وڌا جو گمان غالب ٿئي ٿو ۽ نه ئي گهڻي ڊيگهه ۽ 

غيرضروري واقعا پيش كيل آهن. کيس هن آتم كهاڻي تي ساهتيه اكيڈمي طرفان 

  انعام ڏنو ويو، جيكا هن بيماري جي حالت ۾ موت جو انتظار كندي بستري تي لکي. 

جو اسلوبِ بيان، سادو ۽ سمجهه  جي خوبين سنڌي ٻولي سان سينگاريل پوپٹي

۾ ايندڙ سان گڎ پڑهندڙ جي سوچ کي متاثر كندڙ آهي، جا فني طور وڏي خوبي آهي. 

مكالما ۽ تشبيهون، جيكي سچائي جي تيرن جيان هانو ۾ چڀيو وڃن، لفظن جي معنيٰ 

غلطيون نه  جون پروف ۾ خيزي ۽ جملن جي اثرانگيزي ۽ ربطگي سان گڎ سندس كتابن

هئڻ جي برابر آهن. انهي كري انهن لکڻين کي پڑهڻ ۾ راحت اچي ٿي. هن جي لکيل 

مهاڳن، مقدمن ۽ ادبي خطن جو پڻ كاٿو كونهي. (فقط ماهتاب محبوب جي ڇپيل خطن 

خط آهن) ارجن حاسد کي لکيل پوپٹي  14۾ سندس  ”ماکي مٺا ماڻهو“ واري مجموعي

 جي هك خط جو نمونوهن ريت آهي:

 پيارا ڀا حاسد، نمستي! “

 اوهان جو خط مليو. مهرباني.

ها، مون کي اها نگري بيماري آهي. اڄ نه سالن کان اٿم، پر كرنگهي ۾ نه، هڎي 

۾ اها بيماري ٿئي ته ماڻهو ٻن ٹن مهينن ۾ خلاص ٿي ويندو آهي. اتِان ڇوٹكارو 

كينهي. پر چمڑي يا عضوي ۾ ٿئي ته پو كٹيندا ويندا آهن، جتي پکڑجي. آپريشن 

آهي، جتان كٹي سگهن، كٹين، جتي ساڙي سگهن، اُتي  ايئن ذريعي مون سان به

ڏينهن هلاڪ هوندي  8ڏينهن ۽ ٻيا  8اليكٹرانك وائر سان ساڙيندا آهن. آپريشن جا 

 آهيان. باقي پو ٺيك بلكل ٺيك.

 گهڻن پيارن مان... 

كهاڻين، ناٹكن، ناولن، مضمونن، مقالن، خطن، مهاڳن، سوانح عمرين ۽ آتم 

هن ترجمي نگاري ۾ اهم كم كيو آهي ته لطيفيات ۾ سندس  سوا كهاڻي کان

ڏهن “ ۽ ”ڀاشا شاستر“ ۽ ٻولي جي حوالي سان ”شاهه سنڌ جي تهذيب جو روح“ كتاب

اهم آهن. تحقيق ۽ تنقيد جي ميدان ۾ پڻ هن پنهنجو نالو مڃايو  ”ڏينهن ۾ سنڌي سکو

جي عنوان سان  ”A History of Sindhi Literature“ آهي. سنڌي ادب جي تاريخ کي

انگريزي ۾ لکيائين. هي حواله جاتي كتاب سنڌي زبان جي تعارف، آزادي کان اڳ 

ناول، ناٹك ۽  وارو دور، ورهاڱي جا سماجي ۽ اقتصادي اثر، ادب ۾ ترقي پسند لاڙا،

لوڪ ادب، سوانح حيات، آتم كهاڻي، لسانيات ۽ ٻين  كهاڻي جي ارتقا سان گڎ

ع تائين جي سنڌي ادب جو 1978ع کان1947موضوعن جو احاطو كيل آهي، جنهن ۾ 

 احوال آيل آهي.

هيراننداڻي، سنڌي ادب جي پڑهيل لکيل ۽ وڏي مطالعي واري ليکكا  پوپٹي

مطالعي ۽ تعليمي کيتر جو هُن جي ادب تي گهڻو اثر آهي. هن کي  جهجهي هئي. سندس

۽ سنڌي ٻولي تي عبور حاصل هو  انگريزي، سنسكرت، هندي، اردو، گرمکي

ٻين ٻولين ۾ پڻ لکيائين. سندس علمي ۽ ادبي حيثيت کي  سنڌي ٻولي کان سوا ۽

 كابه همعصر ليکكا نه پهچي سگهي.

کيس كيترائي ايوارڊ ۽ تمغا مليا. ڀارت سركار جي طرفان سندس كهاڻين جي 

” هك پشپ، پندرهن پنکڑيون“ تي انعام ڏنو ويو. ”مون توکي پيار كيو هو“ مجموعي

تي ساڌو واسواڻي، مشن ايوارڊ ۽ آل انڈيا سنڌي لئنگويج ۽ لئبريري ايسوسيئيشن ايوارڊ 

مليو. سندس آتم كهاڻي کي مركزي ساهيته اكيڈمي طرفان انعام مليو. هن قومي 

” گورو پُرسكار“ سطح جي وڏي انعام کان علاوه مهاراشٹر سركار وٹان هك لک جو

انٹرنيشنل لطيف “ دبئي جي جماعت پاران کيس ”سدائين گڎ سنڌي“ انعام مليو اٿس.

  ۽ خدمتن جي اعتراف طور سونو ٻلو ڏنو ويو. ”ايوارڊ

بي حساب خدمتون آهن. هن ذهني يكسوئي سان نثر  ۾ پوپٹي جون سنڌي ادب

سنڌي نثر “ لکندڙ عورتن ۾ اسان جي جي هر صنف کي مالامال كيو آهي. بلاشبه کيس

نثر جي رواني، اندازِ بيان، موضوعن  سندس شمار كرڻ گهرجي. ”جي سرواڻ ليکكا

سنڌي  واکاڻ جوڳيون آهن. ٻولي جي احسن استعمال جون خوبيون جي گوناگوني ۽

سالن کان  هو ع ۾2005 ڊسمبر 17 جي ترقي ۾ سندس وڏو حصو آهي. ٻولي ۽ ادب

هميشه لا آجي ٿي ويئي.  حياتي کان کي منهن ڏيندي، موت ۽ زندگي جي جنگ

سندس وفات تي سوڳ جي لهر سڄي سنڌ ۽ هند ۾ پکڑجي ويئي. سماجي ۽ ادبي 

پوپٹي جي  ۾ تنظيمن طرفان كيترا ئي تعزيتي پيغام، اخبارن ۽ رسالن ۾ آيا، جن

 کي سنڌي ادب ۾ وڏو خال تسليم كيو ويو.  وفات

